
АЛАПТАРДЫ ҰЙЫМДАСТЫРУ КЕЗІНДЕ ЛАНДШАФТТЫҚ ТҰРҒЫДАН
ҚАРАУДЫҢ МАҢЫЗДЫЛЫҒЫ

Каукабаева Г.К.

Ауылшаруашылығы мақсатындағы жерлердің деградациялануы, топырақ
құнарлылығының төмендеуі ішкішаруашылық жерге орналастыру жобаларын
жасау кезінде, территорияның ландшафттық ерекшеліктерін ескермегендіктен
туындайды.

Бұл мәселені жерді қорғаудың негізі – ландшафтпен үйлесімді жерге
орналастыру арқылы шешуге болады. Агроландшафтты жобалау барысында екі
мәселе қарастырылады: біріншіден, территорияның табиғи қасиетін сақтап қалу;
екіншіден, топыраққа зиян тигізетін антропогенді әсерді шектеу.

Тек қана тұрақты, өздігінен реттелетін, үйлесімді агроландшафт құру
арқылы егіншілікке қолайлы жағдай жасауға, ауылшаруашылығы жерлерін
пайдалану міндеттерін шешуге және өндірістің тиімділігін жоғарылатуға болады.

Ландшафт дегеніміз –бедер типі, топырақ жамылғысы, климаттық және
гидрологиялық режимдері, өсімдіктері мен жануарлар әлемі, тірі организмдері
бірдей болып келетін, сонымен қатар, адам әсерінің астында болатын біртекті
табиғи территориялық кешен.

Ауылшаруашылық ландшафттар ауыл шаруашылығы өндірісінде
пайдалану мақсаттары үшін және соның әсерінен қалыптасады.

Ауылшаруашылығы жер пайдаланушылықтарын ұйымдастыру үшін
ландшафттық жағдайларды зерттеп, талдап, есепке алу қажет.Ландшафттық
жағдайларды талдау мыналарды қамтиды:

- ландшафттық покомпонентті талдау;
- ландшафттық жағдайларды кешенді бағалау.
Жеке табиғи компоненттерді немесе жалпы ландшафтты талдау кезінде

ландшафттық жағдайларды бағалау, жерге орналастыруда жер ресурстарын
Жерге орналастыру кезінде ландшафттық жағдайларды талдау  мыналардан

тұрады:
- зерттеу материалдары бойынша нақты ландшафттың территориясындағы

табиғи компоненттердің әртүрлілігі жөнінде объективті ақпараттар алу;
- болашақта табиғи компоненттердің жай-күйінің өзгеру бағытын есепке

алу.
Территорияның ландшафттық жағдайларын покомпонентті талдау негізіне,

сандық және сапалық есепке алу мәліметтері жатады. Әрбір объектіні талдау үшін
негізгі құжаттар ретінде геоморфологиялық, топырақтық, геоботаникалық
карталар қолданылады.



Ландшафтты тиімді орналастыру, оның тұрақты экологиялық жүйе ретінде
толық жұмыс істеуі үшін қажет.

Қазіргі кезде жерді кешенді бағалау, оның табиғи қасиеттерін есепке алу
мәселелері көптеген жерге орналастырушы белгілі ғалымдардың еңбектерінде
баяндалған. Дегенмен, жер пайдаланушылықтардың территориясын
ұйымдастыруда олардың ландшафттық құрылымына негізделген әдістемені
жетілдіру қажеттілігі туындайды.

Сонымен, ауылшаруашылық кәсіпорындар территориясын
экологиялық-ландшафттық негізде ұйымдастырудың теориялық және әдістемелік
негіздерін әзірлеу өзекті мәселелердің бірі.


